ARGONAVTICON LIBER I, 20—54

imperio et belli rebus matura marique.
tu, cui iam curaeque vigent animique viriles,
i, decus, et pecoris Nephelaei vellera Graio
redde tholo ac tantis temet dignare periclis.’
talibus hortatus iuvenem propiorque iubenti
conticuit: cautes Seythico eoncurrere ponto
Cyaneas tantoque silet possessa dracone
vellera, multifidas regis quem filia linguas
vibrantem ex adytis cantu dapibusque vocabat
et dabat externo liventia mella veneno.

Mox taciti patuere doli, nec vellera curae
esse viro, sed sese odiis immania cogl
in freta; qua iussos sed tandem quaerere Colchos
arte queat? nurnc aerii plantaria vellet
Perseos aut currus et quos frenasse dracones
creditus ignaras Cereris qui vomere terras
imbuit et flava quercum damnavit arista.
heu quid agat? populumne levem veterique tyranno
infensum atque olim miserantes Aesona patres
advocet, an socia Iunone et Pallade fretus
armisona speret magis et freta lussa capessat,
siqua operis tanti domito consurgere ponto
fama queat? "tu sola animos mentemque peruris,
(zloria,; te viridem videt immunemque senectae
Phasidis in ripa stantem iuvenesque vocantem.

tandem animum incertum confusaque pectora firmat

religio, tendensque pias ad sidera palmas
‘omnipotens regina, inquit ‘quam, turbidus atro
aethere caeruleum quateret cum luppiter imbrem,
ipse ego praecipiti tumidum per Enipea nimbo

in campos et tuta tull nec credere quivi

